«KEGOC» АҚ тарифтік сметаларының, инвестициялық бағдарламаларының орындалуы туралы, реттелетін қызметтерінің сапа мен сенімділік көрсеткіштерінің сақталуы және қызметінің тиімділігі көрсеткіштеріне қол жеткізілуі туралы тұтынушылар мен басқа да мүдделі тараптардың алдындағы 2020 жылғы 1-ші жарты жылдық қорытындылары бойынша есепке 

ақпарат 

 
1. Табиғи монополия субъектісі туралы жалпы ақпарат 
«KEGOC» АҚ Қазақстан Республикасы Біртұтас энергетикалық жүйесінің Жүйелік операторы бола отырып, мынадай реттелетін қызметтер көрсетеді:  
- Ұлттық электр торабы арқылы электр энергиясын жеткізу бойынша;
- электр энергиясын желіге босату мен тұтынуды техникалық диспетчерлендіру бойынша;

- электр энергиясын өндіру-тұтыну теңгерімін ұйымдастыру бойынша.

Осы қызмет түрлері бойынша Компания Табиғи монополиялар субъектілерінің мемлекеттік тізіліміне енгізілді.

«Электр энергетикасы туралы» ҚР Заңымен Компанияға ТМД елдерінің энергетикалық жүйелерімен қатарлас жұмысты ұйымдастыру, сонымен қатар шекаралас елдердің энергетикалық жүйелерінің Жүйелік операторларымен мемлекетаралық ЭЖЖ арқылы өтетін электр энергиясы ағындарының шамаларын келісу жүктелді.   
Компания қызметінің негізгі параметрлері.

2020 жылғы 30 маусымдағы жай-күй бойынша меншік капиталы 497,361 млрд. теңгені құрады. Компанияның мүліктік кешеніне Ұлттық электр торабын құрайтын және мемлекетаралық ағындарды, жалпы қолданыстағы электр станцияларынан қуат беруді, тарату электр желілік компаниялар (ТЭК) мен ірі тұтынушылар арасындағы байланысты қамтамасыз ететін, кернеуі 110-1150 кВ-тық әуелік электр жеткізу желілері мен қосалқы тірек станциялары кіреді.    
Компанияның балансында тұрған электр жеткізу желілерінің жалпы ұзындығы 26,9 мың км құрайды, балансында кернеуі 35-1150кВ, трансформаторларының белгіленген қуаты 38,246 ГВА болатын жалпы саны 80 қосалқы станция, ғимараттар мен үй-жайлар, арнайы техника мен басқа да негізгі құралдар бар. 
2019 жылғы 31 желтоқсандағы жағдай бойынша «KEGOC» АҚ-да жұмыс істейтіндердің тізім бойынша саны 3 948 адамды құрады.

2020 жылы Компанияның өндірістік құрылымы: 9 ЖЭТ филиалы, ЖО ҰДО, Атқарушы дирекция, еншілес ұйымдары - «Энергоинформ» АҚ мен «ЖЭК жөніндегі қаржы-есеп айырысу орталығы» ЖШС. 
2. Табиғи монополиялар субъектілерінің қызметін жүзеге асыру қағидаларының 5-қосымшасына сай 1-нысан бойынша бекітілген инвестициялық бағдарламаның орындалуы туралы;

ҰЭТ жұмыс істеу сенімділігін қамтамасыз ету, желілердің өткізу қабілетін арттыру және энергия тиімділігін арттыру мақсатында Компания негізгі қорларды қайта құруға, техникалық қайта жарақтандыруға, сонымен қатар жаңа активтерді құруға бағытталған қаражаттарды салу және қайтару бойынша инвестициялық бағдарламаны іске асыруды толығымен жалғастыруда. 
Операциялық шығындарды өтеуден басқа, қызмет көрсетуден болған кірістер 2020 жылға арналған инвестициялық бағдарламаны іске асыруға бағытталған. 
2020 жылға арналған инвестициялық бағдарламада 41 204 млн. теңге сомасына меншік және қарыз қаражаты есебінен күрделі қаржы салымдарын, соның ішінде 13 766 млн. теңге сомасына 2019 жылдан ауысқан инвестицияларды, субъектіге байланысты емес себептер бойынша орындалмаған іс-шараларды (шарттың басқа тарабының міндеттемелерді орындамауы, конкурстың (тендердің) өткізілмеді ден танылуы) игеру жоспарланған. 

2020 жылғы 1-ші жарты жылдықта нақты игерілген инвестициялар 4 887 млн. теңгені құрады. 

Толығырақ ақпарат 1-қосымшада берілген (Табиғи монополиялар субъектілерінің қызметін жүзеге асыру қағидаларына 5-қосымшаның 1-нысаны)

3. Осы Қағидалардың 5-қосымшасына сай 2-нысан бойынша бекітілген тарифтік сметаның баптар бойынша орындалуы туралы.
«KEGOC» АҚ-да «Табиғи монополиялар туралы» ҚР Заңы негізінде Табиғи монополияларды реттеу агенттігімен келісілген әдістемеге сәйкес кірістердің, шығыстар мен іске қосылған активтердің есебі бөлек жүргізіледі.  Бұл ретте қызмет түрлері бойынша шығындарды бөлу қызметтер арасында шығындар мен активтерді бөлу базасын қолдану нәтижесінде алынған бөлу коэффициентін есепке алумен жалпы шығыстарға сүйене отырып жүзеге асырылады. Осыған байланысты қызмет түрлері бойынша шығындар баптарындағы ауытқулар негізінен ұқсас және 2-қосымшада толығырақ берілген (Табиғи монополиялар субъектілерінің қызметін жүзеге асыру қағидаларына 5-қосымшаның 2-нысаны).    
2020 жылғы 1-ші жарты жылдық қорытындылары бойынша «KEGOC» АҚ реттелетін қызметтері шығындарының баптары төмендегідей орындалды:

-
электр энергиясын жеткізу бойынша 50%; 

-
электр энергиясын желіге босату мен тұтынуды теңгерімдеу бойынша 68%;

-
электр энергиясын өндіру-тұтыну теңгерімін ұйымдастыру бойынша 40%.

4-5 Осы Қағидаларға 5-қосымшаның 3-нысаны бойынша реттелетін қызметтердің сапа мен сенімділік көрсеткіштерінің сақталуы туралы және осы Қағидаларға 5-қосымшаның 4-нысаны бойынша табиғи монополия субъектісі қызметінің сенімділік көрсеткіштеріне қол жеткізу туралы;

Реттелетін қызметтердің сапа мен сенімділігі және табиғи монополия субъектілері қызметінің тиімділігі көрсеткіштерін бекіту тарифтік реттеудің ынталандыратын әдісін қолдана отырып, тарифті бекіткен кезде қарастырылды.  
Компания тұтынушылардың жасалған шарттар бойынша өз міндеттерін орындауы үшін тұрақты жұмыс жүргізіп отырады.  Тұтынушылармен жұмыс істеу тиімділігінің көрсеткіштері бұл өткен кезеңдегі қаржылық көрсеткіштер, сонымен қатар 2020 жылғы 1-ші жарты жылдықта 96,2%-ды құраған Компанияның негізгі қызметі бойынша қызметтері үшін төлемдердің жинамдылық көрсеткіші болып табылады. 
Жүйелік оператор ретінде «KEGOC» АҚ жұмыс істеу сапасының негізгі көрсеткіштері бұл Қазақстан БЭЖ-де жиілікті қолдау болып табылады. Есептік жылы Қазақстан БЭЖ-дегі жиілік 2019 жылғы сияқты 50 + 0,2 Гц нормативтік деңгейінде тұрақты сақталды. 
2020 жылғы 6 айда 29 технологиялық бұзылыс тіркелді, солардың ішінде 1 авария, І дәрежелі 1 бұзылыс және ІІ дәрежелі 27 бұзылыс есепке алынды. 2019 жылғы 6 айда 15 технологиялық бұзылыс – ІІ дәрежелі бұзылыстар есепке алынды, авариялар және І дәрежелі бұзылыстар болған жоқ. 2019 жылғы 6 аймен салыстырғанда технологиялық бұзылыстардың жалпы саны 93%-ға дейін өсті.

2020 жылғы 6 айдағы электр энергиясының жиынтық толымсыз босатылуы 1151,98 мың кВт.сағ., 2019 жылғы 6 айда 45,51 мың кВт.сағ құрады.
6. «KEGOC» АҚ қызметінің негізгі қаржы-экономикалық көрсеткіштері.
Қоғам қызметінің нәтижелері бойынша реттелетін қызметтерден болатын кірістер 2020 жылғы 6 айда 82 млрд. теңгені құрады, бұл 2019 жылғы осындай кезеңмен салыстырғанда 11,9 млрд. теңгеге немесе 17%-ға артты.
2020 жылғы 30 маусымдағы жай-күй бойынша дебиторлық берешек 11,8 млрд. теңге мөлшерінде, кредиторлық берешек 5,2 млрд. теңге мөлшерінде қалыптасты. 

7. Ұсынылған реттелетін қызметтер көлемі туралы.

2020 жылғы 1-ші жарты жылдық нәтижесі бойынша ұлттық электр торабы арқылы электр энергиясын жеткізу қызметінің көлемі 21 829 млн. кВтсағ, соның ішінде толық тариф бойынша төленетіні 20 651 млн.кВтсағ құрады (ауытқу ЖЭК көлемдері есебінен). 2019 жылғы көрсеткішпен салыстырғанда 858 млн. кВтсағ немесе 4,1%-ға өскені байқалады. Артуының негізгі себептері бұл 2019 жылмен салыстырғанда Қазақстан Республикасы көтерме сауда нарығының субъектілері үшін электр энергиясын жеткізу көлемінің 299 млн. кВтсағ немесе 1,6%-ға өсуі (анықтама үшін: 2019 жылғы факт – 19 041 млн. кВтсағ), электр энергиясы экспортының 455 млн. кВтсағ артуы (анықтама үшін: 2019 жылғы факт – 4,6 млн. кВтсағ), сонымен қатар мемлекетаралық транзит (РФ-ҚР-РФ) көлемінің 155 млн. кВсағ өсуі (анқтама үшін: 2019 жылғы факт – 1 925 млн. кВтсағ) болып табылады. 
Электр энергиясын желіге босату мен тұтынуды техникалық диспетчерлендіру бойынша көрсетілген қызметтердің нақты көлемі 2020 жылғы 1-ші жарты жылдықта 48 801 млн.кВтсағ құрады. 2019 жылғы көрсеткішпен салыстырғанда 1 524 млн.кВтсағ немесе 3,2%-ға өскені байқалады. Техникалық диспетчерлендіру бойынша қызметтер көлемінің негізгі арту себебі энергия өндіруші ұйымдардың электр энергиясын өндіру деңгейінің өсуі болып табылады. 
Электр энергиясын өндіру-тұтыну теңгерімін ұйымдастыру жөніндегі қызметтің нақты көлемі 2020 жылғы 1-жарты жылдықта 95 453 млн.кВтсағ құрады. 2019 жылғы көрсеткіштермен салыстырғанда 2 638 млн.кВтсағ немесе 2,8%-ға өсті. Электр энергиясын өндіру-тұтыну теңгерімін ұйымдастыру бойынша қызмет көлемінің негізгі арту себебі электр энергиясын өндіру мен тұтынудың өсуі болып табылады.  
8. Реттелетін қызметтерді тұтынушылармен жүргізіліп жатқан жұмыс туралы
2020 жылғы 1-жарты жылдықта көтерме сауда нарығы субъектілеріне жүйелік қызметтер жасалған шарттарға сәйкес толық көлемде көрсетілді. 2019 жылдан ауысқан және 2020 жылы жасалған жүйелік және қосалқы қызмет көрсету шарттарының (орталықтандырылған, орталықсыздандырылған) жалпы саны 774 дананы құрады. 2019 жылғы 1-ші жарты жылдықпен салыстырғанда шарттар санының өсуі көтерме сауда нарығына жаңа тұтынушылардың (ЖЭК субъектілері, энергия өндіруші және энергиямен жабдықтаушы команиялар) шығуына байланысты. 
- «KEGOC» АҚ желілері арқылы электр энергиясын жеткізу қызметтері – 295;

- электр энергиясын желіге босату мен тұтынуды техникалық дспетчерлендіру қызметтері – 137;

- Қазақстан БЭЖ-де электр энергиясын өндіру-тұтыну теңгерімін ұйымдастыру қызметтері – 330;

- резервтік электр қуатын жеткізу және беру қызметтері – 1;

- электр энергиясын жеткізу және/тарату қызметтері -11.

Тұтынушылар тарапынан қызмет көрсетуден бас тарту мәселелері бойынша ресми  кінәраттар, негізделмеген шектеулер (уақтылы төлемегені үшін шектеулерден басқа) есептік кезеңде болған жоқ. 
9. Қызмет перспективалары (даму жоспары), соның ішінде тарифтердің өзгеру мүмкіндігі туралы.

Белгіленген рәсімдерге сәйкес, «KEGOC» АҚ келесі бес жылдық кезеңге (2021-2025 жылдар) арналған реттелетін қызметтерінің тарифтік сметалары мен тарифтерінің  шекті деңгейін табиғи монополиялар саласындағы уәкілетті орган 2020 жылғы 4-тоқсанда бекітті.   
Инвестициялық бағдарламаны іске асыру шеңберінде, 2020-2028 жылдары Компания «ЖЭТ филиалдарында 220-500 кВ ӘЖ-ні қайта құру» (ҰЭТ-ты қалпына келтіру)», «Қазақстан БЭЖ-дің Батыс аймағының электр тораптарын күшейту» және «Түркістан қаласын сырттан электрмен жабдықтау схемасын күшейту» жобаларын іске асыруды жоспарлап отыр.
2021 жылға арналған бизнесті трансформациялау бағдарламасы бойынша:

2020 – 2022 жылдары кәсіпорынның автоматтандырылған ақпараттық-басқару жүйесінің кеңейтілген бизнес-процестерін іске қосу;  деректерді беруге арналған ТОБЖ дамыту жобасы бойынша жұмысты жалғастыру; жиілік пен қуат ағындарын автоматты реттеу жүйесін (ЖҚАР) және аварияға қарсы автоматиканың орталықтандырылған жүйесін (ААОЖ) ААОЖ-ны пайдалануға бере отырып, салу-монтаждау жұмыстарын жасау; жоба алаңына WACS жүйесін қою жоспарлануда.
Жобалар портфелі жобасын іске асырудан болған пайдаларды басқару бөлігінде біз «Самұрық-Қазына» ҰӘҚ» АҚ ұсынған тәсілдерді қолдана отырып, тұрақты жұмыс жүргіземіз. 
Біріктірілген менеджмент жүйесінің (БМЖ) нәтижелі жұмыс істеуін қамтамасыз ету бойынша жұмыстар шеңберінде 2020 жылы ISO 9001, ISO 14001, ISO 45001, ISO 27001 стандарттарының талаптарына сәйкестігіне қайта сертификаттау аудиті жүргізілді, ол БМЖ-ның халықаралық стандарттардың талаптарына сәйкестігін растады. 
Табиғи монополия саласындағы тарифтік саясатты жетілдіруге қатысу 
Компания табиғи монополиялар субъектілерінің қызметін реттейтін нормативтік-құқықтық актілерге өзгерістер енгізу жөніндегі ведомствоаралық жұмыс топтарының жұмысына белсенді қатысады. [image: image1.png]

